
1. ՆԵՐԱԾԱԿԱՆ ՄԱՍ
	Հաշվեքննության հիմքը

	Հայաստանի Հանրապետության հաշվեքննիչ պալատի 2022 թվականի դեկտեմբերի 22-ի թիվ 260-Ա որոշում


	Հաշվեքննության օբյեկտը

	Հայաստանի Հանրապետության Գեղարքունիքի մարզպետարան


	Հաշվեքննության առարկան

	Հայաստանի Հանրապետության Գեղարքունիքի մարզպետարանի ֆինանսատնտեսական գործունեություն


	Հաշվեքննության չափանիշները

	«Բյուջետային համակարգի մասին» ՀՀ օրենք, «Հանրակրթության մասին»  ՀՀ օրենք, ՀՀ կառավարության 2022 թվականի  դեկտեմբերի 29-ի «ՀՀ 2023  թվականի  պետական բյուջեի կատարումն ապահովող միջոցառումների մասին» № 2111-Ն որոշում, ՀՀ կառավարության 2003 թվականի դեկտեմբերի 24-ի «ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» № 1937-Ն որոշում, ՀՀ կառավարության 2005 թվականի օգոստոսի 25-ի № 1365-Ն որոշման մեջ փոփոխություններ կատարելու և 2011թ. հունվարի 27-ի № 46-Ն որոշումն ուժը կորցրած ճանաչելու մասին» № 141-Ն որոշում, ՀՀ կառավարության 1998 թվականի նոյեմբերի 27-ի «ՀՀ բնակավայրերն ըստ բարձունքային նիշերի դասակարգելու մասին» № 756 որոշում, ԿԳՄՍ նախարարի 2022 թվականի հունվարի 26-ի «ՀՀ պետական բյուջեի «Հանրակրթություն» ծրագրի «Տարրական ընդհանուր հանրակրթություն» և «Նախադպրոցական կրթություն» միջոցառումների շրջանակում սովորողների սննդի կազմակերպման նպատակով տրամադրվող ֆինանսական միջոցների հաշվարկման նորմատիվները հաստատելու կարգի մասին» № 04-Ն հրաման, ԿԳՄՍ նախարարի 2022 թվականի հունվարի 5-ի «2022 թվականի ըստ սովորողների թվի ֆինանսավորման բանաձևի գործակիցները հաստատելու մասին» № 06-Ա/2 հրաման  և այլ վերաբերելի մի շարք իրավական ակտեր:

	
Հաշվեքննությունն 
ընդգրկող ժամանակաշրջանը

	
2022 թվականի հունվարի 1-ից 2022 թվականի դեկտեմբերի 31-ը ներառյալ:

	Հաշվեքննության կատարման ժամկետը
	2023 թվականի փետրվարի 1-ից 2023 թվականի դեկտեմբերի 29-ը ներառյալ։ 

	
	

	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության գործող մեթոդաբանությունների, «Հաշվեքննիչ պալատի ընթացիկ եզրակացության նախագծի և դրան կից ներկայացվող փաստաթղթերի պատրաստման ուղեցույցի»  համաձայն: 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում,  դիտարկում, հարցում, արտաքին հաստատում, վերլուծական ընթացակարգ, վերահաշվարկ և վերակատարում ընթացակարգերը։ 

	
	

	Հաշվեքննությունն իրականացրած կառուցվածքային 
ստորաբաժանում
	Հաշվեքննությունն իրականացվել է ՀՀ հաշվեքննիչ պալատի երրորդ վարչության կողմից, որի աշխատանքները համակարգում է ՀՀ հաշվեքննիչ պալատի անդամ Գագիկ Բարսեղյանը։




2. Հապավումների ցանկ
ՀՀ                                      Հայաստանի Հանրապետություն
ՀՊ                                     ՀՀ հաշվեքննիչ  պալատ
ԿԳՄՍ                                 Կրթության, գիտության, մշակույթի և սպորտի
ԿԳՄՍՆ	                	   Նախարարություն
ԿՏԱԿ                                 «Կրթական տեխնոլոգիաների ազգային կենտրոն» ՊՈԱԿ
ԲԿ				   Բժշկական կենտրոն 
ՀԴծ՝                               ՀՀ պետական հանրակրթական դպրոցների պահպանման            ծախսեր

3. ԱՄՓՈՓԱԳԻՐ
Հաշվեքննությունն ընդգրկող ժամանակահատվածում ՀՀ Գեղարքունիքի մարզպետարանի ֆինանսատնտեսական գործունեության հաշվեքննությամբ արձանագրվել են հետևյալ ամենաէական փաստերը. 
Մարզպետարանի կողմից «Հանրակրթություն» ծրագրի շրջանակներում 116 ուսումնական հաստատությունների հետ կնքվել են սուբսիդիայի տրամադրման պայմանագրեր (համաձայնագրեր)` 7,468,163.1 հազ. դրամ ընդհանուր գումարով,  
Ըստ ուսումնական հաստատությունների և բյուջետային միջոցառումների պայմանագրային գումարների բաշխումը Մարզպետարանի կողմից կատարվել է «Հանրակրթություն» ծրագրում տարրական, հիմնական, միջնակարգ ընդհանուր հանրակրթության միջոցառումների տեսակարար կշիռների համամասնությամբ:
Բաշխման վերոնշյալ մեթոդաբանության կիրառման արդյունքում բյուջետային ծրագրերի միջոցառումներում ներառվել են գումարներ, որոնք չեն վերաբերվում տվյալ միջոցառմանը, այլ կերպ ասած՝ ըստ ուսումնական հաստատությունների պայմանագրային գումարները նախատեսվել և սահմանվել են իրավական ակտերով սահմանված չափորոշիչներին անհամապատասխան: Այսպես՝
· 73 և ավելի սովորող ունեցող տարրական, 163 և ավելի հիմնական, 208 և ավելի սովորող ունեցող միջնակարգ հանրակրթական դպրոցներում մեկ սովորողին ընկնող տարեկան գումարի (Սգ2 գործակից) հաշվարկում պետական հանրակրթական դպրոցների ֆինանսավորման բանաձևում լրացուցիչ գործակիցներ կիրառելիս Մարզպետարանի կողմից հիմք չի ընդունվել ԿԳՄՍ նախարարի հրամանով սահմանված չափը (108,282.06 ՀՀ դրամ),
· մարզպետարանի կողմից կատարված պայմանագրերի հաշվարկներում չեն պահպանվել բնակավայրերի ըստ բարձունքային նիշերի տարանջատման պահանջները,
· սննդի համար «Տարրական ընդհանուր հանրակրթություն» և «Նախադպրոցական կրթություն» միջոցառումների շրջանակներում հատկացվող գումարը բաշխվել է նաև մնացած բյուջետային միջոցառումներին,
· կրթության առանձնահատուկ կարիք ունեցող երեխաների կրթության կազմակերպման նպատակով հատկացվող լրացուցիչ ֆինանսական միջոցների գումարները նախատեսվել են բոլոր դպրոցների համար կատարված հաշվարկներում,
Արդյունքում, «Հանրակրթություն» ծրագրով ՀՀ Գեղարքունիքի մարզի ուսումնական հաստատություններին պետական բյուջեից 564,403.8 հազ. դրամի չափով ավելի գումար է նախատեսվել և հատկացվել, որի մանրամասն նկարագիրը ներկայացվում է սույն եզրակացության անհամապատասխանությունների և խեղաթյուրումների վերաբերյալ բաժիններում:
	Վերոգրյալ անհամապատասխանությունը հանգեցրել է հաշվեքննության օբյեկտի հաշվեքննությունն ընդգրկող ժամանակաշրջանի բյուջեի կատարման վերաբերյալ հաշվետվության նշված գումարի չափով խեղաթյուրմանը:

4. ԱՆԿԱԽ ՀԱՇՎԵՔՆՆՈՒԹՅԱՆ ԿԱՐԾԻՔ
Հաշվեքննիչ պալատը հաշվեքննության է ենթարկել 2022 թվականի ընթացքում Հայաստանի Հանրապետության Գեղարքունիքի մարզպետարանի կողմից իրականացված ֆինանսատնտեսական գործունեության համապատասխանությունը օրենսդրության և այլ իրավական ակտերի պահանջներին։
Կարծիքի հիմք
Ինչպես նկարագրված է սույն ընթացիկ եզրակացության անհամապատասխանությունների և խեղաթյուրումների վերաբերյալ բաժիններում, Մարզպետարանի կողմից չեն պահպանվել կրթական հաստատությունների պայմանագրային գումարների հաշվարկման համար իրավական ակտերով սահմանված նորմերի կիրառությունը:
Կարծիք
Ելնելով	 վերոգրյալից և համաձայն «Հաշվեքննիչ պալատի մասին» ՀՀ օրենքի 26-րդ հոդվածի 5-րդ մասի 1-ին կետի բ և 27-րդ հոդվածի 2-րդ մասի 2-րդ կետի «բ» ենթակետերի՝ Հայաստանի Հանրապետության Գեղարքունիքի մարզպետարանի ֆինանսատնտեսական գործունեության նկատմամբ իրականացված հաշվեքննության արդյունքում հայտնաբերվել են էական խեղաթյուրումներ, դրանց հետևանքները համատարած չեն, և հաշվետվություններն էականորեն խեղաթյուրված են:
Արդյունքում՝ տրվում է «Ոչ լիարժեք» եզրահանգում: 
Մարզպետարանի պատասխանատվությունը ֆինանսական հաշվետվությունների համար
Մարզպետարանի ղեկավարությունը պատասխանատվություն է կրում ֆինանսատնտեսական գործունեության ՀՀ օրենսդրությանը համապատասխան իրականացման, արդյունքում՝ ֆինանսական հաշվետվությունների պատրաստման և ճշմարիտ ներկայացման համար: Մարզպետարանը պատասխանատու է նաև այնպիսի ներքին հսկողության համակարգի համար, որը, ղեկավարության կարծիքով, թույլ կտա պատրաստել սխալների կամ խարդախության արդյունքում առաջացող էական խեղաթյուրումներից  զերծ ֆինանսական հաշվետվություններ: 
Հաշվեքննիչ պալատի պատասխանատվությունը
Հաշվեքննիչ պալատի պատասխանատվությունն է անցկացված հաշվեքննության արդյունքում արտահայտել կարծիք ֆինանսատնտեսական գործունեության իրականացման վերաբերյալ: Մենք հաշվեքննությունն անցկացրեցինք «Հաշվեքննիչ պալատի մասին» ՀՀ օրենքին համապատասխան: Նշված օրենքով պահանջվում է, որ մենք առաջնորդվենք օրենքի 36-րդ հոդվածի պահանջներով և հաշվեքննությունը պլանավորենք և իրականացնենք այնպես, որպեսզի ձեռք բերենք բավարար տեղեկատվություն, որ ֆինանսական հաշվետվությունները զերծ են էական խեղաթյուրումներից:
Հաշվեքննության աշխատանքները ներառում են ֆինանսական հաշվետվություններում արտացոլված տեղեկատվության վերաբերյալ հաշվեքննության ապացույցի ձեռքբերում: Հաշվեքննության ընթացակարգերի ընտրությունը կախված է հաշվեքննողի դատողությունից, ներառյալ՝ կեղծիքի կամ սխալի հետևանքով ֆինանսական հաշվետվությունների էական խեղաթյուրման ռիսկերի գնահատումը: Ռիսկերի նման գնահատում իրականացնելիս հաշվեքննողը դիտարկում է ներքին հսկողության համակարգը՝ կապված ֆինանսական հաշվետվությունների պատրաստման և ճշմարիտ ներկայացման հետ՝ կազմելու  տվյալ հանգամանքներին համապատասխան հաշվեքննության ընթացակարգեր, սակայն ոչ ներքին հսկողության համակարգի արդյունավետության վերաբերյալ կարծիք արտահայտելու նպատակով: Հաշվեքննության աշխատանքները ներառում են նաև ֆինանսական հաշվետվությունների կազմման ժամանակ կիրառված հաշվապահական հաշվառման սկզբունքների տեղին լինելու, ղեկավարության կողմից կատարված հաշվապահական հաշվառման  գնահատումների խելամտության, ինչպես նաև ֆինանսական հաշվետվությունների ամբողջական ներկայացման գնահատումը:

5. ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ 

 Աղյուսակ 1
	Ծրագիր  Միջոցառում  Հոդված 
	Տարեկան պլան
	Տարեկան ճշտված պլան
	Փաստ
	Փաստացի ծախս

	դասիչ 
	Ը  Ն  Դ  Ա  Մ  Ե  Ն  Ը
	9,651,225.3
	13,503,350.6
	13,178,912.6
	13,178,912.6

	1015 
	Սոցիալական փաթեթների ապահովում
	278,424.0
	269,856.0
	266,635.9
	266,635.9

	1015-12001
	Պետական հիմնարկների և կազմակերպությունների աշխատողների սոցիալական փաթեթով ապահովում
	278,424.0
	269,856.0
	266,635.9
	266,635.9

	1025
	ՀՀ Գեղարքունիքի մարզում տարածքային պետական կառավարում
	699,973.7
	703,236.1
	694,513.2
	694,513.2

	1025-11001
	ՀՀ Գեղարքունիքի մարզպետարանի կողմից տարածքային պետական կառավարման ապահովում
	699,973.7
	700,538.2
	691,815.3
	691,815.3

	1025-11002
	Արտասահմանյան պաշտոնական գործուղումներ 
	-
	1,567.9
	1,567.9
	1,567.9

	1025-11003
	Արտասահմանյան պատվիրակությունների ընդունելություններ
	-
	1,130.0
	1,130.0
	1,130.0

	1049
	Ճանապարհային ցանցի բարելավում
	181,000.0
	181,000.0
	175,976.2
	175,976.2

	1049-11002
	Մարզային նշանակության ավտոճանապարհների պահպանման և անվտանգ երթևեկության ծառայություններ
	181,000.0
	181,000.0
	175,976.2
	175,976.2

	1075
	Մշակութային ժառանգության ծրագիր
	27,420.2
	27,420.2
	24,086.2
	24,086.2

	1075-11004
	Թանգարանային ծառայություններ և ցուցահանդեսներ
	27,420.2
	27,420.2
	24,086.2
	24,086.2

	1110
	Այլընտրանքային աշխատանքային ծառայություն
	2,070.0
	3,180.0
	3,180.0
	3,180.0

	1110-12001
	Այլընտրանքային աշխատանքային ծառայողներին դրամական բավարարման և դրամական փոխհատուցման տրամադրում
	2,070.0
	3,180.0
	3,180.0
	3,180.0

	1146
	Հանրակրթության ծրագիր
	8,317,888.3
	7,653,317.7
	7,638,194.2
	7,638,194.2

	1146-11001
	Տարրական ընդհանուր հանրակրթություն
	3,201,453.2
	3,110,803.1
	3,110,803.1
	3,110,803.1

	1146-11002
	Հիմնական ընդհանուր հանրակրթություն
	3,732,928.4
	3,567,870.9
	3,567,870.9
	3,567,870.9

	1146-11003
	Միջնակարգ ընդհանուր հանրակրթություն
	1,167,053.8
	789,489.0
	789,489.0
	789,489.0

	1146-11013
	Նախադպրոցական կրթություն
	172,708.8
	129,541.4
	129,541.4
	129,541.4

	1146-12002
	Հանրակրթական դպրոցների մանկավարժներին և դպրոցահասակ երեխաներին տրանսպորտային ծախսերի փոխհատուցում
	29,744.1
	28,590.4
	27,793.8
	27,793.8

	1146-12004
	Ատեստավորման միջոցով որակավորում ստացած ուսուցիչներին հավելավճարների տրամադրում
	14,000.0
	14,000.0
	12,696.0
	12,696.0

	1146-12013
	Սոցիալական որոշ խմբերի  1.5-5 տարեկան երեխաների նախադպրոցական կրթության ապահովում
	-
	13,022.9
	-
	-

	1148
	Արտադպրոցական դաստիարակության ծրագիր
	13,565.0
	14,645.0
	14,645.0
	14,645.0

	1148-11001
	Արտադպրոցական դաստիարակություն
	13,565.0
	13,565.0
	13,565.0
	13,565.0

	1148-11005
	Դպրոցականների ամառային հանգստի կազմակերպում և տրանսպորտային ծախսերի փոխհատուցում
	-
	1,080.0
	1,080.0
	1,080.0

	1168 
	Արվեստների ծրագիր
	56,472.8
	56,472.8
	47,594.8
	47,594.8

	1168-11003
	Թատերական ներկայացումներ
	56,472.8
	56,472.8
	47,594.8
	47,594.8

	1183 
	Ապահով դպրոց
	-
	444,042.5
	323,489.8
	323,489.8

	1183-32001
	Կրթական օբյեկտների շենքային պայմանների բարելավում
	-
	176,765.4
	139,748.4
	139,748.4

	1183-32012
	Հանրակրթական դպրոցների գույքով և տեխնիկայով ապահովում
	-
	267,277.1
	183,741.4
	183,741.4

	1192 
	Կրթության որակի ապահովում
	47,060.0
	84,818.2
	75,610.2
	75,610.2

	1192-11010
	Ատեստավորման նոր համակարգի ներդրում՛ ուղղված ուսուցիչների որակի բարձրացմանը
	17,492.0
	53,327.4
	48,826.2
	48,826.2

	1192-11022
	Հանրակրթական հիմնական ծրագրեր իրականացնող ուսումնական հաստատությունների հերթական ատեստավորման ենթակա ուսուցչի վերապատրաստում
	29,568.0
	31,490.8
	26,784.0
	26,784.0

	1196 
	Մարզերի մշակութային զարգացման ծրագիր
	1,954.5
	1,954.5
	800.0
	800.0

	1196-11001
	Մշակութային միջոցառումների իրականացում ՀՀ մարզերում
	1,954.5
	1,954.5
	800.0
	800.0

	1198 
	Մշակութային և գեղագիտական դաստիարակության ծրագիր
	20,481.1
	20,481.1
	20,481.1
	20,481.1

	1198-11005
	Ազգային, փողային և լարային նվագարանների գծով ուսուցում
	20,481.1
	20,481.1
	20,481.1
	20,481.1

	1212 
	Տարածքային զարգացում
	4,915.7
	4,042,926.5
	3,893,706.0
	3,893,706.0

	1212-12003
	Պետական աջակցություն սահմանամերձ համայնքներին
	-
	119,323.9
	117,932.8
	117,932.8

	1212-12004
	Պետական աջակցություն ՀՀ Գեղարքունիքի մարզի Ճամբարակ համայնքի Արծվաշեն բնակավայրի վարչական ղեկավարի և աշխատակազմի պահպանման ծախսերի համար
	4,915.7
	4,915.7
	4,910.9
	4,910.9

	1212-12007
	ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով
	-
	3,531,950.8
	3,393,203.5
	3,393,203.5

	1212-12025
	Մարզերում առաջնահերթ լուծում պահանջող հիմնախնդիրների լուծում
	-
	141,843.4
	132,766.2
	132,766.2

	1212-32001
	ՀՀ մարզերում առաջնահերթ լուծում պահանջող անհետաձգելի ծրագրերի իրականացում
	-
	244,892.7
	244,892.7
	244,892.7



6. 
ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ  ՎԵՐԱԲԵՐՅԱԼ ԳՐԱՌՈՒՄՆԵՐ
6.1 Հանրակրթական դպրոցների ֆինանսավորման գումարների հաշվարկման վերաբերյալ
Ուսումնական հաստատությունների ֆինանսավորման չափի (պայմանագրի/համաձայնագրի գումարի) հաշվարկման համար հիմք հանդիսացող նորմերն ու նորմատիվները սահմանված են հետևյալ իրավական ակտերով
· Ընդհանուր գումարը՝ համաձայն ԿԳՄՍ նախարարի 2022 թվականի հունվարի 5-ի «2022 թվականի ըստ սովորողների թվի ֆինանսավորման բանաձևի գործակիցները հաստատելու մասին» № 06-Ա/2 հրամանի,
· Սննդի գումարը՝ համաձայն ԿԳՄՍ նախարարի 2022 թվականի հունվարի 26-ի «ՀՀ պետական բյուջեի «Հանրակրթություն» ծրագրի «Տարրական ընդհանուր հանրակրթություն» և «Նախադպրոցական կրթություն» միջոցառումների շրջանակում սովորողների սննդի կազմակերպման նպատակով տրամադրվող ֆինանսական միջոցների հաշվարկման նորմատիվները հաստատելու կարգի մասին» № 04-Ն հրամանի,
· Լրացուցիչ միջոցներ կրթության առանձնահատուկ պայմանների կարիք ունեցող երեխաների համար՝ համաձայն ՀՀ կառավարության 2017 թվականի փետրվարի 16-ի «Կրթության առանձնահատուկ պայմանների կարիք ունեցող երեխաների համար սահմանված ֆինանսավորման բարձրացված չափաքանակի սանդղակը` ըստ երեխայի կարիքի ծանրության աստիճանի սահմանելու, ՀՀ կառավարության 2005 թվականի օգոստոսի 25-ի № 1365-Ն որոշման մեջ փոփոխություններ կատարելու և 2011 թվականի հունվարի 27-ի № 46-Ն որոշումն ուժը կորցրած ճանաչելու մասին» № 141-Ն որոշման, 
· Սոցիալապես անապահով ընտանիքների երեխաների դասագրքերի վարձավճարների փոխհատուցման գումար՝ համաձայն ԿԳՄՍ նախարարի 2021 թվականի նոյեմբերի 29-ի «ՀՀ հանրակրթական ուսումնական հաստատությունները դասագրքերով ապահովելու կարգը հաստատելու և ՀՀ կրթության և գիտության նախարարի 2009 թվականի օգոստոսի 21-ի № 752-Ն հրամանն ուժը կորցրած ճանաչելու մասին» № 81-Ն հրամանի,
· Մարզպետի կողմից կատարվող վերաբաշխումները:
Վերը թվարկված իրավական ակտերով հաշվարկվող դպրոցների ֆինանսավորման միջոցների հիմնական մասը հստակ դասակարգվում են ըստ բյուջետային ծրագրերի միջոցառումների: Այդ բաղադրիչների մի մասն ունեն ընդհանուր բնույթ, մասնավորապես՝ ՀԴծ-ն, որը հաշվարկվում է հիմք ընդունելով աշակերտների թիվը:
Մարզպետարանի կողմից չեն պահպանվել կրթական հաստատությունների պայմանագրային գումարների հաշվարկման համար իրավական ակտերով սահմանված նորմերի կիրառությունը, կնքված պայմանագրերում գումարներն ըստ կրթական աստիճանների բաշխվել են դրանց հաշվարկման համար հիմք հանդիսացած ելակետային տվյալներին անհամապատասխան:

6.1.1 Մարզպետարանի կողմից կատարված հաշվարկներում առկա է անհամապատասխանություն ՀՀ կառավարության 1998 թվականի նոյեմբերի 27-ի «ՀՀ բնակավայրերն ըստ բարձունքային նիշերի դասակարգելու մասին» № 756 որոշմամբ սահմանված բնակավայրերի ըստ բարձունքային նիշերի տարանջատման, ինչպես նաև ԿԳՄՍ նախարարի 2022 թվականի հունվարի 5-ի «2022 թվականի ըստ սովորողների թվի ֆինանսավորման բանաձևի գործակիցները հաստատելու մասին» № 06-Ա/2 հրամանի 1-ին կետի 2-րդ ենթակետի, 2-րդ կետով սահմանված հավելվածի պահանջների մասով:
Նշված անհամապատասխանության հետևանքով Մարզպետարանի կողմից ուսումնական հաստատություններին 419,250.2 հազ. դրամի չափով ավելի գումար է նախատեսվել և հատկացվել:
Մարզպետարանի կողմից հաշվարկված գումարների և հաշվեքննողների կողմից իրականացված վերահաշվարկի ամփոփ տվյալները ներկայացված են աղյուսակ 2-ում։ 
Աղյուսակ 2
	ԿԳՄՍ նախարարի 05.01.2022թ. N 06-Ա/2 հրամանով սահմանված հաշվարկների ամփոփ տարբերություն

	Հանրակրթության մակարդակը
	Մարզպետարանի կողմից կատարված հաշվարկներ
/հազ. դրամ/
	Հաշվեքննողների կողմից կատարված վերահաշվարկ
/հազ. դրամ/
	Տարբերություն
/հազ. դրամ/

	Տարրական
	1,457,058.3
	1,350,551.7
	106,506.7

	Հիմնական
	2,310,283.8
	2,137,990.8
	172,293.1

	Միջնակարգ
	818,516.3
	760,275.1
	58,241.2

	ՀԴԾ
	2,182,719.0
	2,100,509.7
	82,209.3

	Ընդամենը
	6,768,577.5
	6,349,327.2
	419,250.2



Հիմք ընդունելով ՀՀ կառավարության 2006թ. № 1262-Ն որոշման 2-րդ կետը ՀՀ ԿԳՄՍ նախարարի կողմից 2022 թվականի հունվարի 5-ի «2022 թվականի ըստ սովորողների թվի ֆինանսավորման բանաձևի գործակիցները հաստատելու մասին» № 06-Ա/2 հրամանով հաստատվել են 2022 թվականի ՀՀ պետական հանրակրթական դպրոցների՝ ըստ սովորողների թվի ֆինանսավորման բանաձևերի գործակիցները, հետևյալ չափերով՝
Ըգ = Սթ x Սգ1 + (ՏԴթ x ՏԴր + ՄԴթ x ՄԴր + ԱԴթ x ԱԴր) x ՈՒՆա x 12 + ՀԴծ     և 
Ըգ = Սթ x Սգ2 + ՀԴծ,
1) Սգ1՝ մինչև 73 սովորող ունեցող տարրական, մինչև 163 սովորող ունեցող հիմնական, մինչև 208` միջնակարգ հանրակրթական դպրոցներում մեկ սովորողին ընկնող տարեկան գումարը՝ 27506.3 դրամ
2) Սգ2-ը՝ 73 և ավելի սովորող ունեցող տարրական, 163 և ավելի հիմնական, 208 և ավելի սովորող ունեցող միջնակարգ հանրակրթական դպրոցներում մեկ սովորողին ընկնող տարեկան գումարը՝ 80,775.76 դրամ+ՍԳ1,
որտեղ`
Ըգ-ն մեկ տարվա համար հաստատությանը հատկացվող ընդամենը գումարն է,
Սթ-ն հաստատությունում սովորողների թիվն է,
Սգ1-ը մեկ սովորողին ընկնող տարեկան գումարն է,
ՏԴթ-ն, ՄԴթ-ն և ԱԴթ-ն համապատասխանաբար՝ տարրական, միջին և ավագ դպրոցներում դասարանների թիվն է,
ՏԴր-ն, ՄԴր-ն և ԱԴր-ն՝ տարրական, միջին և ավագ դպրոցներում միջին հաշվով մեկ դասարանին ընկնող ուսուցչական դրույքների թիվը՝ համապատասխանաբար՝ 1.1136, 1.4909, 1.5455:
ՈՒՆա-ն ուսուցիչների նվազագույն աշխատավարձը մեկ դրույքի համար՝ 108,800 դրամ։
ՀԴծ-ն համադպրոցական ծախսերն են մինչև 100 սովորող ունեցող դպրոցների համար՝ 14,273.2 հազ. դրամ, 101-ից մինչև 300 սովորող ունեցող դպրոցների համար՝ 17,224.8 հազ. դրամ, 300 և ավելի սովորող ունեցող դպրոցների համար՝ 22,374.0 հազ. դրամ:
Նույն հրամանի հավելվածով սահմանվել են նաև պետական հանրակրթական դպրոցների ֆինանսավորման բանաձևի լրացուցիչ գործակիցներ. 
Աղյուսակ 3
	Բանաձևի անդամը
	Տարրական դպրոցի մակարդակում
	Միջին դպրոցի մակարդակում
	Ավագ 
դպրոցի մակարդակում
	Լեռնային բնակավայրերի դպրոցների համար
	Բարձր լեռնային բնակավայրերի դպրոցների համար
	Բնական գազով չջեռուցվող դպրոցների համար

	ՈՒՆա
	-
	-
	-
	-
	1.074
	-

	Սգ1
	-
	-
	-
	1.132
	1.183
	1.77

	Սգ2
	1.0
	1.3388
	1.6653
	-
	1.074
	-

	ՀԴԾ
	-
	-
	-
	-
	1.066
	-


Համաձայն նույն հրամանի ֆինանսավորման հաշվարկի Սգ2 գործակիցը հավասար է 80,775.76 դրամին գումարելով Սգ1 (27,506.3 դրամ), հետևաբար Սգ2-ը հավասար է 108,282.06 դրամ: Սակայն հաշվեքննությամբ պարզվել է, որ Մարզպետարանի կողմից կատարված Սգ2 գործակցի հաշվարկման ժամանակ բանաձևում 80,775.76 դրամին գումարվել է Սգ1 գործակիցը բազմապատկված վերը նշված հրամանով սահմանված լրացուցիչ գործակիցներով՝ կախված բնակավայրերի բարձունքային նիշերից: Աղյուսակ 4-ում ներկայացված են Մարզպետարանի կողմից հաշվարկված, ինչպես նաև հաշվեքննությամբ իրականացված վերահաշվարկի արդյունքները:
Աղյուսակ 4          
	Գործակից
	Հարթավայրային բնական գազով չջեռուցվող
	Լեռնային  բնական գազով ջեռուցվող
	լեռնային  բնական գազով չջեռուցվող
	բարձրլեռնային բնական գազով ջեռուցվող
	բարձր լեռնային  բնական գազով չջեռուցվող

	Սգ1
	27,506.3*1.77= 48,686.2
	27,506.3*1.132= 31,137.1
	27,506.3*1.132* 1.77=55,112.7
	27,506.3*1.183= 32,540.0
	27,506.3*1.183* 1.77=57,595.7

	
	Մարզպետարանի կողմից հաշվարկվածը

	Սգ2
	80,775.76+Սգ1= 129,461.9
	80,775.76+Սգ1= 111,912.9
	80,775.76+Սգ1= 135,888.5
	80,775.76*1.074+ Սգ1=119,293.1
	80,775.76*1.074+ Սգ1=144,348.9

	
	Հաշվեքննությամբ վերահաշվարկվածը

	Սգ2
	80775.76+27506.3=108,282.1
	80775.76+27506.3 =108,282.1
	80775.76+27506.3=108,282.1
	(80775.76+27506.3)*1.074=116,294.9
	(80775.76+27506.3)*1.074=116,294.9



Մարզպետարանի կողմից կատարված հաշվարկներում չեն պահպանվել ՀՀ կառավարության 1998թ. նոյեմբերի 27-ի «ՀՀ բնակավայրերն ըստ բարձունքային նիշերի դասակարգելու մասին» № 756 որոշմամբ սահմանված՝ լեռնային և բարձրլեռնային բնակավայրերի ցանկերի համապատասխան հավելվածներում դասակարգված բնակավայրերի ըստ բարձունքային նիշերի տարանջատման պահանջները: Մարզպետարանի կողմից կատարված հաշվարկներում մարզի ենթակայությամբ գործող դպրոցներից 102-ը դիտարկվել են որպես բարձր լեռնային, 10-ը՝ լեռնային և 4-ը՝ հարթավայրային բնակավայրում գործող դպրոցներ, այն դեպքում, երբ ՀՀ կառավարության 27.11.1998թ. № 756 որոշման (27.05.2020թ. № 874-Ն ՀՀ կառավարության որոշում) ՀՀ Գեղարքունիքի մարզի դպրոցներից բարձրլեռնային գոտում են 35-ը, լեռնային գոտում են 79-ը և հարթավայրային գոտում են 2-ը[footnoteRef:1]: [1:  ՀՀ կառավարության 2023 թվականի սեպտեմբերի 7-ի № 1517-Ն որոշմամբ սահմանվել է Գեղարքունիքի մարզի բնակավայրերի նոր դասակարգում ըստ բարձունքային նիշերի, որի համաձայն 81 բնակավայր համարվել է բարձրլեռնային, իսկ 10 բնակավայր՝ լեռնային:  ] 

Հաշվեքննության օբյեկտի դիտարկումը՝ ՀՀ Հաշվեքննիչ պալատի կողմից ՀՀ Գեղարքունիքի մարզպետի աշխատակազմում իրականացված ուսումնասիրության վերաբերյալ մեր կողմից ներկայացվող փաստարկներին անդրադառնալիս, առաջին հերթին նշվում է, որ Հաշվեքննիչ  պալատի  կողմից  արձանագրված «ՀՀ բնակավայրերն ըստ  բարձունքների  նիշերի  դասակարգելու մասին» 27.11.1998թ. ՀՀ Կառավարության  թիվ 756  որոշմամբ  և նրա մեջ  ՀՀ կառավարության կողմից կատարված փոփոխություններով պայմանավորված, Հաշվեքննիչ պալատի կողմից կատարված  հաշվարկներում հիմք են ընդունվել այդ  որոշման մեջ ՀՀ կառավարության   2020թ  մայիսի 27-ի  թիվ 874-Ն որոշմամբ  կատարված փոփոխությունները, այն դեպքում, երբ այդ որոշումը  ՀՀ կառավարության  2020թ  հուլիսի 2-ի թիվ 1118-Ն որոշումով ուժը կորցրած է ճանաչվել:  Այնուհետև  գործել է մինչև այդ եղած որոշումներով  բարձրլեռնայնության  սահմանված նորմերը, որն էլ հիմք  ընդունելով՝ մարզպետարանի /ներկայիս՝ մարզպետի աշխատակազմի/ կողմից կատարվել են բարձրլեռնայնությանն առնչվող  բոլոր հաշվարկները:  
Հետևաբար, ՀՀ Հաշվեքննիչ պալատի կողմից այս թեմային վերաբերվող բոլոր հաշվարկները  ընդունելի չեն:
... ՀՀ ԿԳՄՍ  նախարարի կողմից 2022թ. հունվարի 5-ի՝ «2022թ.  ըստ սովորողների թվի ֆինանսավորման գործակիցները հաստատելու մասին» N 06-Ա/2 հրամանով հաստատվել է 2022թ. ՀՀ պետական հանրակրթական դպրոցների՝ ըստ սովորողների թվի ֆինանսավորման բանաձևի գործակիցները: Վերջինիս հիման վրա ԿԳՄՍ-ն մարզպետարաններին /ներկայումս՝ մարզպետի աշխատակազմ/ տրամադրել է հաշվարկների օրինակելի  բանաձև, որում մարզպետարանը /ներկայումս՝ մարզպետի աշխատակազմ/ լրացրել է համապատասխան տողերն ու սյունակները (դասարանների, սովորողների միջին թիվ և այլն), բանաձևը հաշվարկել է ֆինանսավորման գումարները, ընդ որում՝ մեր կողմից բանաձևում որևէ փոփոխություն չի կատարվել: 2022թ. հոկտեմբերի 25-ի N 01//7473-2022 գրությամբ մարզպետը դիմել է ՀՀ ԿԳՄՍ նախարարին՝ կից ներկայացնելով բանաձևով հաշվարկված գումարները՝ համաձայնություն ստանալու նպատակով: 2022թ. հոկտեմբերի 31-ի N 01/17.1/27371-2022 գրությամբ ԿԳՄՍ նախարարը տվել է իր համաձայնությունը, հետևաբար, մարզպետարանն ստանալով ԿԳՄՍ նախարարի համաձայնությունը, հավանության արժանացած բանաձևով  կատարել է հաշվարկված գումարների բաշխումը:
Ըստ արձանագրության՝ ՀՀ կառավարության 2020թ. մայիսի 27-ի N 874-Ն որոշմամբ, մարզի 35 դպրոցներ են գտնվել բարձրլեռնային գոտում, որոնց համար պետք է հաշվարկվեր բարձրլեռնային հավելում,սակայն մարզպետարանը  որպես բարձրլեռնային  դիտարկել է 102 դպրոցների, որոնց համար ավել գումար է հաշվարկվել 419.250.2 հազ. դրամ: Հարկ է նշել, որ ՀՀ կառավարության 2020թ. հուլիսի 2-ի N 1118-Ն որոշմամբ ուժը կորցրած է ճանաչվել ՀՀ  կառավարության 2020թ. մայիսի 27-ի N 874-Ն որոշումը: Հետևաբար, արձանագրված 419.250.2 հազ.դրամը մարզպետարանի կողմից ճիշտ է հաշվարկվել:
Հաշվեքննողի մեկնաբանությունը՝ Ներկայացված պարզաբանումը հիմնավոր չէ, քանի որ «Հայաստանի Հանրապետության կառավարության 1998 թվականի նոյեմբերի 27-ի № 756 որոշման մեջ փոփոխություններ կատարելու մասին» № 874-Ն որոշումն ուժի մեջ է մտել 2020 թվականի հունիսի 11-ին և դրանով կատարված փոփոխությունները դարձել են Հայաստանի Հանրապետության կառավարության 1998 թվականի նոյեմբերի 27-ի № 756 որոշման անբաժանելի մաս: Այս իսկ պատճառով № 1118-Ն որոշման ընդունմամբ Հայաստանի Հանրապետության կառավարության 1998 թվականի նոյեմբերի 27-ի № 756 որոշման մեջ որևէ փոփոխություն չէր կարող կատարվել, քանի որ նման կարգ նախատեսված չէ օրենքով կամ 02.07.2020 № 1118-Ն որոշմամբ: Իսկ ինչ վերաբերվում է «...մարզպետարանն ստանալով ԿԳՄՍ նախարարի համաձայնությունը, հավանության արժանացած բանաձևով  կատարել է հաշվարկված գումարների բաշխումը», ապա հաշվեքննության օբյեկտի կողմից մեջբերված 2022թ. հոկտեմբերի 31-ի N 01/17.1/27371-2022 գրությամբ ԿԳՄՍ նախարարն առարկություն չի ներկայացրել մարզպետի կողմից ֆինանսավորման ներքին վերաբաշխումներ կատարելու որոշման վերաբերյալ: 
6.1.2 Առկա է անհամապատասխանություն ԿԳՄՍ նախարարի 2022թ. հունվարի 5-ի «2022 թվականի ըստ սովորողների թվի ֆինանսավորման բանաձևի գործակիցները հաստատելու մասին» թիվ 06-Ա/2 հրամանի 4-րդ կետի պահանջի մասով:
ՀՀ ԿԳՄՍ նախարարի 05.01.2022թ. № 06-Ա/2 հրամանի 4-րդ կետի համաձայն՝ «Որպես դպրոցի սովորողների թիվ (Սթ) և դասարանների թիվ (ՏԴթ, ՄԴթ, ԱԴթ) ընդունվում է սովորողների և դասարանների փաստացի թվաքանակը 2022թ. հունվարի դրությամբ, որը ենթակա է ճշտման ուսումնական տարվա սկզբին՝ հաշվի առնելով դասարանների փաստացի կոմպլեկտավորումը թվաքանակի միջին տարեկան մեծության հաշվարկման նպատակով», սակայն դպրոցների հետ կնքված սուբսիդիաների պայմանագրերի 4.1-րդ կետով սահմանվել է, որ «Սույն պայմանագրի գինը կարող է փոխվել 2022թ. սեպտեմբերի 5-ի դրությամբ դասարանների փաստացի կոմպլեկտավորման արդյունքներով պայմանավորված»: Համաձայն «Հանրակրթության մասին» ՀՀ օրենքի 15-րդ կետի՝ «Ուսումնական տարին սկսվում է սեպտեմբերի 1-ից»: Այսինքն, ԿԳՄՍ նախարարի 05.01.2022թ. թիվ 06-Ա/2 հրամանի համաձայն պայմանագրային գումարների ճշտումը պետք է կատարվեր ուսումնական տարվա սկզբին՝ սեպտեմբերի 1-ին, սակայն հաշվեքննությամբ արձանագրվել է, որ՝
· սուբսիդիաների պայմանագրերում հատկացվող գումարների ճշգրտման ամսաթիվ է սահմանվել 2022 թվականի սեպտեմբերի 5-ը,
· արտաքին հաստատմամբ «ԿՏԱԿ»-ից տրամադրված տեղեկատվության համաձայն ճգրտման ամսաթիվ է սահմանվել 2022 թվականի սեպտեմբերի 15-ը: 
Հաշվեքննության օբյեկտի դիտարկումը՝ Ինչ վերաբերվում է ԿԳՄՍ նախարարի 2022 թվականի հունվարի 5-ի «2022թ.-ի ըստ սովորողների թվի ֆինանսավորման բանաձևի գործակիցները հաստատելու մասին» թիվ 06-Ա/2 հրամանի 4-րդ կետի պահանջի մասով անհամապատասխանությանը, ապա մարզպետարանը /ներկայումս՝ մարզպետի աշխատակազմ/ 2022 թվականի  սեպտեմբերի 1-ի փոխարեն ճշգրտման ամսաթիվ է սահմանել  սեպտեմբերի 5-ը, այն նկատառումով, որ սեպտեմբերի 1-ից մինչև 5-ը ընկած ժամանակահատվածում, դպրոցների հետ տարված աշխատանքների արդյունքում, ուներ ճշգրտված տվյալներ:
Հաշվեքննողի մեկնաբանությունը՝ Ներկայացված բացատրությունը հիմնավոր չէ, քանի որ ԿԳՄՍ նախարարի 05.01.2022թ. № 06-Ա/2 հրամանի 4-րդ կետով հստակ սահմանվել է, որ «սովորողների և դասարանների փաստացի թվաքանակը ... ենթակա է ճշտման ուսումնական տարվա սկզբին», իսկ «Հանրակրթության մասին» ՀՀ օրենքով ուսումնական տարվա սկիզբ է համարվում սեպտեմբերի 1-ը: 

6.2  «Տարրական ընդհանուր հանրակրթություն» և «Նախադպրոցական կրթություն» միջոցառումների շրջանակում սովորողների սննդի կազմակերպման նպատակով հատկացվող ֆինանսական միջոցների հաշվարկման վերաբերյալ
Մարզպետարանի կողմից կատարված սննդի հաշվարկներում առկա է անհամապատասխանություն ՀՀ կառավարության 1998թ. նոյեմբերի 27-ի «ՀՀ բնակավայրերն ըստ բարձունքային նիշերի դասակարգելու մասին» № 756 որոշմամբ սահմանված բնակավայրերի ըստ բարձունքային նիշերի տարանջատման, ինչպես նաև ՀՀ ԿԳՄՍ նախարարի 2022թ. հունվարի 26-ի «ՀՀ պետական բյուջեի «Հանրակրթություն» ծրագրի «Տարրական ընդհանուր հանրակրթություն» և «Նախադպրոցական կրթություն» միջոցառումների շրջանակում սովորողների սննդի կազմակերպման նպատակով տրամադրվող ֆինանսական միջոցների հաշվարկման նորմատիվները հաստատելու կարգի մասին» № 04-Ն հրամանով սահմանված պահանջների մասով: 
Նշված անհամապատասխանության հետևանքով Մարզպետարանի կողմից ուսումնական հաստատություններին 1,743.1 հազ. դրամի չափով ավելի գումար է նախատեսվել և հատկացվել:
ՀՀ ԿԳՄՍ նախարարի 2022 թվականի հունվարի 26-ի «ՀՀ պետական բյուջեի «Հանրակրթություն» ծրագրի «Տարրական ընդհանուր հանրակրթություն» և «Նախադպրոցական կրթություն» միջոցառումների շրջանակում սովորողների սննդի կազմակերպման նպատակով տրամադրվող ֆինանսական միջոցների հաշվարկման նորմատիվները հաստատելու կարգի մասին» № 04-Ն հրամանի հավելվածի 1-ին կետով սահմանվել է, որ «ՀՀ պետական բյուջեի «1146. Հանրակրթություն» ծրագրի «11001. Տարրական ընդհանուր հանրակրթություն» և «11013. Նախադպրոցական կրթություն» միջոցառումների շրջանակում հանրակրթական դպրոցներին և նախակրթարաններին հատկացվող սուբսիդիայի շրջանակում սովորողներին սննդի կազմակերպման նպատակով նախատեսված միջոցները հատկացվում են մարզերում տեղակայված հիմնական ընդհանուր հանրակրթական ծրագիր իրականացնող պետական ուսումնական հաստատություններին նախակրթարաններում և տարրական դասարաններում սովորողների թվի հիման վրա»: Հաշվեքննության ընթացքում իրականացվել է վերահաշվարկ՝ Մարզպետարանի կողմից ԿԳՄՍ նախարարի 26.01.2022թ. № 04-Ն հրամանով սահմանված՝ սննդի կազմակերպման նպատակով տրամադրվող ֆինանսական միջոցների հաշվարկման մասով: 
Սննդամթերքի տրամադրման համար Մարզպետարանի կողմից հաշվարկված գումարների և հաշվեքննողների կողմից իրականացված վերահաշվարկի ամփոփ տվյալները ներկայացված են աղյուսակ 5-ում: 
Աղյուսակ 5
	Հազ. դրամ

	Գեղարքունիքի մարզպետարանի կողմից իրականացված հաշվարկ
	Հաշվեքննողների կողմից կատարված վերահաշվարկ
	Տարբերություն

	Ընդամենը սննդի գումար
	Խոհարարների աշխատավարձ
	Ընդամենը
	Ընդամենը սննդի գումար
	Խոհարարների աշխատավարձ
	Ընդամենը
	Տարբերություն

	267,262.3
	64,175.2
	331,437.6
	267,298.6
	62,395.8
	329,694.5
	1,743.1


Վերահաշվարկի արդյունքում առաջացել են տարբերություներ՝ պայմանավորված ՀՀ կառավարության 27.11.1998թ. № 756 որոշմամբ սահմանված բարձրլեռնային բնակավայրերի ցանկում չընդգրկված որոշ բնակավայրերի դպրոցների խոհարարների աշխատավարձերի հաշվարկներում լրացուցիչ հավելավճարների գումարներ (Համաձայն ՀՀ կառավարության 22.10.2015թ. № 1222-Ն որոշման 1-ին կետի բարձրլեռնային բնակավայրերում աշխատելու համար տրվում է լրավճար) նախատեսելու հետևանքով: 
Հաշվեքննության օբյեկտի դիտարկումը՝ «…հաշվեքննությամբ արձանագրվել է, որ դպրոցներին հատկացվող գումարները մարզպետարանի կողմից բաշխվել են՝ հիմք ընդունելով ՀՀ 2022թ պետական բյուջեով նախատեսված  «Հանրակրթություն» ծրագրում այդ  միջոցառումների  տեսակարար կշիռները:
2022թ. մարզի հանրակրթական դպրոցներին ըստ մակարդակների (միջոցառումների) գծով փաստացի հաշվարկված գումարների բաշխումն իրականացվել է՝ հիմք ընդունելով 2022թ. ՀՀ պետական բյուջեով մարզի հանրակրթական դպրոցներին տրամադրված գումարների համամասնությունները, այն է՝ որոշվել է տվյալ միջոցառման տեսակարար կշիռը հանրակրթության հանրագումարի մեջ՝ տոկոսներով: Ընդ որում, մարզպետարանի /ներկայումս՝ մարզպետի աշխատակազմ/ կողմից հաշվարկված գումարներն իրենց մեծությամբ և տեսակարար կշռով չեն գերազանցել 2022 թ. ՀՀ պետական բյուջեով նախատեսված հատկացումների չափերը:          
Հաշվեքննությամբ նշված է, որ սննդի համար «Տարրական ընդհանուր հանրակրթություն» և «Նախադպրոցական կրթություն» շրջանակներում հատկացվող գումարը բաշխվել է նաև մնացած միջոցառումներին: Իրականում սննդի գծով «Տարրական ընդհանուր հանրակրթություն» ծրագրով հաշվարկված գումարները բաշխվել են միայն տարրական մակարդակի վրա, իսկ  «Նախադպրոցական կրթություն» միջոցառման գումարները հաշվարկվել են մեկ թվով և ուրիշ մակարդակների վրա չեն  բաշխվել»:
Հաշվեքննողի մեկնաբանությունը՝ Ներկայացված առարկությունը հիմնավոր չէ, քանի որ ՀՀ Գեղարքունիքի մարզպետի աշխատակազմի կողմից դպրոցների ֆինանսավորման հաշվարկում ստացված բաղադրիչները (այդ թվում՝ սննդի) գումարելով իրար ստացել է ընդհանուր պայմանագրային գումար, որն էլ հետագայում բաշխվել է հիմք ընդունելով 2022թ. ՀՀ պետական բյուջեով մարզի հանրակրթական դպրոցներին տրամադրված գումարների համամասնությունները (տվյալ միջոցառման տեսակարար կշիռը «Հանրակրթության» ծրագրի տարրական, հիմնական, միջնակարգ ընդհանուր հանրակրթություն միջոցառումների հանրագումարի մեջ՝ տոկոսներով): 

6.3  Կրթության առանձնահատուկ պայմանների կարիք ունեցող երեխաների կրթության կազմակերպման համար հատկացվող լրացուցիչ ֆինանսական միջոցների հաշվարկման վերաբերյալ

6.3.1 Առկա է անհամապատասխանություն ՀՀ կառավարություն 2005թ. օգոստոսի 25-ի «ՀՀ հատուկ հանրակրթական ուսումնական հաստատություններ» պետական ոչ առևտրային կազմակերպությունների և հանրակրթական դպրոցներում ԿԱՊԿՈՒ երեխաների կրթության կազմակերպման համար անհրաժեշտ ֆինանսավորման կարգը հաստատելու մասին» № 1365-Ն որոշման պահանջների մասով: 
ՀՀ կառավարության 25.08.2005թ. № 1365-Ն որոշման հավելվածի 9-րդ կետով սահմանվել են «ՀՀ պետական հանրակրթական ուսումնական հաստատություններին ՀՀ օրենսդրությամբ սահմանված կարգով ֆինանսավորումից բացի կրթության առանձնահատուկ պայմանների կարիք ունեցող (այսուհետ՝ ԿԱՊԿՈՒ) երեխաների կրթության կազմակերպման համար հատկացվում են լրացուցիչ ֆինանսական միջոցներ, որի հաշվարկման բանաձևում, համաձայն նույն որոշման 10-րդ կետի, ուսուցչի օգնականների դրույքների թիվը որոշվում է՝ «ուսուցչի օգնական - ուսումնական հաստատության սովորողների միջին տարեկան թվի 10 տոկոսի հաշվարկով: 15 երեխայի համար սահմանվում է 1 ուսուցչի օգնականի դրույք, ընդ որում, դպրոցում երեխաների թիվը 7 և 7-ից պակաս լինելու դեպքում հաշվարկվում է 0,5 դրույք, իսկ 15-ից ավելի յուրաքանչյուր մինչև 7 երեխայի համար ավելացվում է ևս 0,5 դրույք: Ուսուցչի օգնականի միջին ամսական աշխատավարձը հաշվարկվում է մանկավարժների միջին ամսական հաշվարկային աշխատավարձի 80 տոկոսի չափով»:
Համաձայն նույն որոշման՝ «ԿԱՊԿՈՒ» երեխաների կրթության կազմակերպման նպատակով հատկացվող լրացուցիչ ֆինանսական միջոցների հաշվարկման բաղադրիչ հանդիսացող ուսուցչի օգնականների տարեկան աշխատավարձի ֆոնդը պետք է ներառել միայն այն դպրոցներում, որտեղ սովորում են «ԿԱՊԿՈՒ» երեխաներ, սակայն    Մարզպետարանի կողմից նշված բաղադրիչով ձևավորվող գումարները նախատեսվել են բոլոր դպրոցների համար կատարված հաշվարկներում։
Համաձայն ԿՏԱԿ-ի կողմից տրամադրված տեղեկատվության՝ 2022 թվականի Մարզպետարանի ենթակայությամբ գործող հանրակրթական 116 դպրոցներից միայն 47-ում (հունվարի 10-ի դրությամբ 42-ում, իսկ սեպտեմբերի 15-ի դրությամբ 45-ում) են ԿԱՊԿՈՒ երեխաներ ուսանել: 
6.3.2 Մարզպետարանի կողմից կատարված ուսուցչի օգնականների տարեկան աշխատավարձի ֆոնդի հաշվարկներում առկա է անհամապատասխանություն ՀՀ կառավարության 1998թ. նոյեմբերի 27-ի «ՀՀ բնակավայրերն ըստ բարձունքային նիշերի դասակարգելու մասին» № 756 որոշմամբ սահմանված բնակավայրերի ըստ բարձունքային նիշերի տարանջատման պահանջների մասով։
Մարզպետարանի կողմից կատարված հաշվարկներում ուսուցչի օգնականի համար նախատեսված գումարները հաշվարկվել են բոլոր 116 դպրոցների հաշվով՝ ընդհանուր 290,946.0 հազ. դրամ, կամ «ԿԱՊԿՈՒ» սովորողներ չունեցող 69 դպրոցների համար ավել հաշվարկվել և հատկացվել է 148,059․8 հազ դրամ: 
Վերահաշվարկի արդյունքում առաջացած տարբերությունները պայմանավորված են  նաև՝ ՀՀ կառավարության 27.11.1998թ. № 756 որոշմամբ սահմանված բարձրլեռնային բնակավայրերի ցանկում չընդգրկված որոշ բնակավայրերի դպրոցների ուսուցչի օգնականների աշխատավարձերի հաշվարկներում լրացուցիչ հավելավճարներ (համաձայն ՀՀ կառավարության 22.10.2015թ. № 1222-Ն որոշման 1-ին կետի բարձրլեռնային բնակավայրերում աշխատելու համար տրվում է լրավճար) նախատեսելու հետևանքով: 
6.3.3 Մարզպետարանի կողմից կատարված ֆինանսավորման բարձրացված չափաքանակի հաշվարկներում առկա է անհամապատասխանություն ՀՀ կառավարության 2017թ. փետրվարի 16-ի «Կրթության առանձնահատուկ պայմանների կարիք ունեցող երեխաների համար սահմանված ֆինանսավորման բարձրացված չափաքանակի սանդղակը` ըստ երեխայի կարիքի ծանրության աստիճանի սահմանելու, ՀՀ կառավարության 2005թ. օգոստոսի 25-ի № 1365-Ն որոշման մեջ փոփոխություններ կատարելու և 2011թ. հունվարի 27-ի № 46-Ն որոշումն ուժը կորցրած ճանաչելու մասին» № 141-Ն որոշման հավելվածի 2-րդ կետի պահանջների մասով, այն է՝ պետական ուսումնական հաստատությունների կրթության առանձնահատուկ պայմանների կարիք ունեցող երեխաների կրթության կազմակերպման համար նախատեսվող լրացուցիչ պետական աջակցությունից ֆինանսավորման հաշվարկներում հիմք է ընդունվում հաշվետու տարվա ՀՀ պետական բյուջեով սահմանված մանկավարժական աշխատողների միջին ամսական հաշվարկային աշխատավարձը։
ՀՀ կառավարության 16.02.2017թ. № 141-Ն որոշման հավելվածի 2-րդ կետի համաձայն սահմանվել է ՀՀ հանրակրթական հիմնական պետական ծրագրեր իրականացնող պետական ուսումնական հաստատությունների ԿԱՊԿՈՒ երեխաների կրթության կազմակերպման համար նախատեսվող լրացուցիչ պետական աջակցությունից ֆինանսավորման բարձրացված չափաքանակը՝ ըստ երեխայի կարիքի ծանրության աստիճանի:
Համաձայն «ԿԱՊԿՈՒ» սովորողների համար սահմանված ֆինանսավորման բարձրացված չափաքանակի հաշվարկման բանաձևի՝ մանկավարժահոգեբանական աջակցություն մատուցող մանկավարժների ամսական աշխատավարձի չափը սահմանվում է հաշվետու տարվա ՀՀ պետական բյուջեով, սակայն Մարզպետարանի կողմից կատարված հաշվարկներում հիմք է ընդունվել յուրաքանչյուր դպրոցի միջին մանկավարժական աշխատավարձի չափը։
Արդյունքում, Մարզպետարանի կողմից կատարված հաշվարկներում ֆինանսավորման բարձրացված չափաքանակի (ֆբչ) գումարը հաշվարկվել է 52,196.9 հազ. դրամ, իսկ հաշվեքննությամբ վերահաշվարկի արդյունքում այդ գումարը կազմել է 65,971.4 հազ. դրամ կամ 13,774.3 հազ. դրամով ավելի։ 
Վերը նշված անհամապատասխանությունների հետևանքով Մարզպետարանի կողմից ուսումնական հաստատություններին 134,285.5 հազ. դրամի չափով ավելի գումար է նախատեսվել և հատկացվել: 
Հաշվեքննության օբյեկտի դիտարկումը՝ «…Հայաստանի Հանրապետությունը համընդհանուր ներառական կրթությունը /ներառական կրթություն`  յուրաքանչյուր երեխայի համար, այդ թվում՝ կրթության առանձնահատուկ պայմանների կարիք ունեցող, զարգացման առանձնահատկություններին համապատասխան, անհրաժեշտ պայմանների և հարմարեցված միջավայրի ապահովման միջոցով կրթական գործընթացին առավելագույն մասնակցության և հանրակրթության պետական չափորոշիչով սահմանված արդյունքի ապահովում/ հռչակում է որպես յուրաքանչյուր երեխայի կրթության իրավունքի ապահովման երաշխիք: Ներառական կրթության քաղաքականությունը նպատակաուղղված է յուրաքանչյուր երեխայի կրթության մատչելիության, հավասար մասնակցության հնարավորության և որակի ապահովմանը:  ՀՀ Ազգային ժողովը 2014թ. դեկտեմբերի 1-ին  ընդունել է «Հանրակրթության մասին» ՀՀ օրենքում լրացումներ և փոփոխություններ կատարելու մասին ՀՀ օրենքը /ՀՕ-200-Ն/, համաձայն որի՝ հանրակրթության համակարգում անցում է կատարվել համընդհանուր ներառական կրթության: 
   2. ՀՀ  կառավարության 2017թ. փետրվարի 16-ի N 141-ն որոշմամբ փոփոխություն է կատարվել կրթության առանձնահատուկ պայմանների կարիք ունեցող երեխաների համար սահմանված ֆինանսավորման բարձրացված չափաքանակի սանդղակը` ըստ երեխայի կարիքի ծանրության աստիճանի սահմանելու, Հայաստանի Հանրապետության կառավարության 2005 թվականի օգոստոսի 25-ի N 1365-ն որոշման մեջ, որի 10-րդ կետի համաձայն ուսուցչի օգնականի դրույքների թիվը որոշվում է  ոչ թե ԿԱՊԿՈՒ երեխաների կարիքներից ելնելով, այլ՝ ուսումնական հաստատության սովորողների միջին տարեկան թվի 10%-ի հաշվարկի հարաբերակցությամբ:
3. ՀՀ կառավարության 2010թ. հոկտեմբերի 14-ի N1391-Ն որոշման մեջ փոփոխություններ և լրացումներ կատարելու մասին ՀՀ կառավարության 2018թ. ապրիլի 26-ի N525-Ն որոշման 4-րդ հավելվածի համաձայն՝ Հայաստանի Հանրապետության ընդհանուր ծրագրեր իրականացնող հանրակրթական ուսումնական հաստատության մանկավարժական աշխատողների պաշտոնների անվանացանկում  կատարվել հետևյալ փոփոխությունը՝ 
ա. «Հանրակրթական ուսումնական հաստատության հատուկ մանկավարժ (ընդհանուր և մասնագիտացված ծրագրեր իրականացնող դպրոցներում` ուսուցչի օգնական)» տողից հանել «(ընդհանուր և մասնագիտացված ծրագրեր իրականացնող դպրոցներում` ուսուցչի օգնական)» բառերը,
բ. լրացնել հետևյալ բովանդակությամբ նոր տողով.
«Հանրակրթական ուսումնական հաստատության ուսուցչի օգնական»: 
     Հիմք ընդունելով «Հանրակրթության մասին» օրենքի պահանջները և վերոգրյալ որոշումները՝ 2020թ. սեպտեմբերի 1-ից  ՀՀ Գեղարքունիքի մարզի դպրոցներում անցում է կատարվել համընդհանուր ներառական կրթության և ներդրվել է ուսուցչի օգնականի հաստիքը: 
Միաժամանակ  հայտնում եմ, որ նույն  սկզբունքով ուսուցչի օգնականի հաստիքներ ներդրվել են  ՀՀ մարզերի և Երևան քաղաքի բոլոր դպրոցներում:
Ամփոփելով վերոգրյալը՝ ՀՀ Գեղարքունիքի մարզպետի աշխատակազմը ուսուցչի օգնականների մասով արձանագրված 148.059.8 հազար ՀՀ դրամ խախտումը չի ընդունում»:
Հաշվեքննողի մեկնաբանությունը՝ Ներկայացված առարկությունը հիմնավոր չէ, քանի որ ՀՀ կառավարության 25.08.2005թ. № 1365-Ն որոշմամբ «ԿԱՊԿՈՒ» երեխաների կրթության կազմակերպման նպատակով հատկացվող լրացուցիչ ֆինանսական միջոցների հաշվարկման բաղադրիչ հանդիսացող ուսուցչի օգնականների տարեկան աշխատավարձի ֆոնդը պետք է ներառել միայն այն դպրոցներում, որտեղ սովորում են «ԿԱՊԿՈՒ» երեխաներ, այսինքն նույն որոշմամբ հիշատակվող «ուսուցչի օգնականի տարեկան աշխատավարձի ֆոնդը» ընդամենը բաղադրիչ է «ԿԱՊԿՈՒ» երեխաներ ունեցող դպրոցների լրացուցիչ հատկացվող ֆինանսական միջոցների հաշվարկման բանաձևում: 

6.4 Սոցիալապես անապահով ընտանիքների երեխաների դասագրքերի վարձավճարների փոխհատուցման գումարների հաշվարկման վերաբերյալ
Առկա է անհամապատասխանություն ՀՀ ԿԳՄՍ նախարարի 2021թ. նոյեմբերի 29-ի № 81-Ն հրամանով հաստատված «ՀՀ հանրակրթական ուսումնական հաստատությունները դասագրքերով ապահովելու կարգի» 7-րդ կետի պահանջի մասով:      
Նշված անհամապատասխանության հետևանքով Մարզպետարանի կողմից ուսումնական հաստատություններին 9,124.9 հազ. դրամի չափով ավելի գումար է նախատեսվել և հատկացվել: Համաձայն ԿԳՄՍ նախարարի 2021թ. նոյեմբերի 29-ի № 81-Ն հրամանով հաստատված «ՀՀ հանրակրթական ուսումնական հաստատությունները դասագրքերով ապահովելու կարգի» 7-րդ կետի պահանջի՝ «Ընտանիքների անապահովության գնահատման համակարգում հաշվառված կամ պետության կողմից իրականացվող սոցիալական աջակցության ծրագրերում ընդգրկված ընտանիքների սովորողներին հատկացվող դասագրքերի համար ներդրումային գումարների փոխհատուցումն իրականացվում է ՀՀ պետական բյուջեի միջոցներից՝ «Սոցիալապես անապահով ընտանիքների երեխաների դասագրքերի վարձավճարների փոխհատուցում» ծրագրի շրջանակներում»: 
ՀՀ 2022 թվականի պետական բյուջեով «Սոցիալապես անապահով ընտանիքների երեխաների դասագրքերի վարձավճարների փոխհատուցում» ծրագիր չի սահմանվել:
Հաշվեքննությամբ արձանագրվել է, որ 2022 թվականի պետական բյուջեի «Հանրակրթություն» ծրագրով Մարզպետարանին հատկացվել են սոցիալապես անապահով ընտանիքների երեխաների դասագրքերի վարձավճարի փոխհատուցման գումար 9,124.9 հազ. դրամի չափով, որի հաշվարկման համար հիմք են ընդունվել դպրոցների հիմնական և միջնակարգ մակարդակներում սովորող աշակերտների թվի 10 տոկոսի և ՀՀ կառավարության 2017 թվականի հուլիսի 6-ի «ՀՀ 2018-2020թթ. պետական միջնաժամկետ ծախսերի ծրագիրը հաստատելու մասին» № 818-Ն որոշմամբ սահմանված «2017 թվականի սոցիալապես անապահով ընտանիքների երեխաների դասագրքերի վարձավճարի փոխհատուցվող գումարի» (միջին մակարդակում սովորողների մասով կազմում է 5555.6 դրամ, ավագ մակարդակում սովորողների մասով՝ 6326.7 դրամ) արտադրյալը: 
Հաշվեքննության օբյեկտի դիտարկումը՝ «…հաշվեքննությամբ արձանագրված «Սոցիալապես անապահով ընտանիքների երեխաների դասագրքերի վարձավճարների փոխհատուցում» ծրագրի շրջանակում մարզպետարանի կողմից ուսումնական հաստատություններին 9.124.9 հազ. դրամի չափով ավել գումարի նախատեսման և հատկացման վերաբերյալ տեղեկացնում եմ, որ վերոնշյալ գումարը նախատեսվել և տրամադրվել է ՀՀ ԿԳՄՍ նախարարի 2021 թվականի նոյեմբերի 29-ի N 81-Ն հրամանով հաստատված «ՀՀ հանրակրթական ուսումնական հաստատությունները դասգրքերով ապաովվելու» կարգի 7-րդ կետի պահանջների համաձայն: 9.124.9 հազ. գումարը հաշվարկվել է գործող կարգի սահմաններում, որի վերաբերյալ ներկայացնում եմ ՀՀ ԿԳՄՍ նախարության՝ 2023 թվականի  դեկտեմբերի ____ի N________գրությամբ տրված պարզաբանումը /կցվում է/: Անհրաժեշտ եմ համարում նշել նաև, որ ՀՀ Գեղարքունիք մարզպետարանի / ներկայիս՝ մարզպետի աշխատակազմ/  2022 թվականի բյուջետային հայտը և ՄԺԾԾ-ն ներկայացվել են «Սոցիալապես անապահով ընտանիքների երեխաների դասագրքերի վարձավճարների փոխհատուցում» ծրագրում 10151,0 հազար դրամ գումարներ հաշվարկելով, որը բյուջետային հետագա գործընթացներում չի մերժվել»:
Հաշվեքննողի մեկնաբանությունը՝ Ներկայացված պարզաբանմամբ կարելի է ևս մեկ անգամ արձանագրել, որ «Ընտանիքների անապահովության գնահատման համակարգում հաշվառված կամ պետության կողմից իրականացվող սոցիալական աջակցության ծրագրերում ընդգրկված ընտանիքների սովորողներին հատկացվող դասագրքերի համար ներդրումային գումարների փոխհատուցումն իրականացվում է ՀՀ պետական բյուջեի միջոցներից՝ «Սոցիալապես անապահով ընտանիքների երեխաների դասագրքերի վարձավճարների փոխհատուցում» ծրագրի շրջանակներում», հետևաբար բացատրությունը հիմնավոր չէ:



6.5 Մարզպետարանի ենթակայությամբ գործող հանրակրթական դպրոցների լիցենզիաների առկայության վերաբերյալ
Առկա է անհամապատասխանություն ՀՀ կառավարության 2002 թվականի հուլիսի 25-ի «ՀՀ պետական հանրակրթական ուսումնական հաստատություններ» պետական հիմնարկները վերակազմակերպելու, «ՀՀ պետական հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրությունը հաստատելու, ՀՀ կառավարության 1998թ. հոկտեմբերի 28-ի № 661 որոշման մեջ փոփոխություններ կատարելու և 1996թ. մայիսի 15-ի № 150 որոշումն ուժը կորցրած ճանաչելու մասին» № 1392-Ն որոշման հավելված 3-ով հաստատված «ՀՀ պետական հանրակրթական ուսումնական հաստատություն» պետական ոչ առևտրային կազմակերպության oրինակելի կանոնադրության 30-րդ կետի պահանջների մասով, այն է Լիազորված մարմինն իրականացնում է դպրոցի ընդհանուր կառավարումը, դպրոցի գործունեության վերահսկողությունը, ապահովում է նրա բնականոն գործունեությունը և պատասխանատվություն է կրում դրանց չկատարման կամ ոչ պատշաճ կատարման համար:
Համաձայն «Հանրակրթության մասին» ՀՀ օրենքի 13-րդ հոդվածի 1-ին մասի «Ուսումնական հաստատությունը հանրակրթական ծրագիր(եր) կարող է իրականացնել համապատասխան լիցենզիայի առկայության դեպքում», որը «Կրթության մասին» ՀՀ օրենքի 41-րդ հոդվածի (Կրթական գործունեության լիցենզավորումը) 3-րդ մասի համաձայն տալիս է կրթության պետական կառավարման լիազորված մարմինը, իսկ լիցենզիայի ներդիրում նշվում է թույլատրելի աշակերտների (սաներ) սահմանային տեղերի քանակը:
«Լիցենզավորման մասին» ՀՀ օրենքի 46-րդ հոդվածի 1-ին մասով սահմանված է, որ «Արգելվում է առանց լիցենզիայի զբաղվել սույն օրենքով նախատեսված լիցենզավորման ենթակա գործունեության տեսակներով…: Առանց լիցենզիայի սույն օրենքով նախատեսված լիցենզավորման ենթակա գործունեությամբ զբաղվելն առաջացնում է օրենքով նախատեսված պատասխանատվություն և լիցենզավորման համար գանձվող պետական տուրքի գումարի չափով վնասի հատուցում»:
ՀՀ կառավարության 2002թ. հուլիս 25-ի «ՀՀ պետական հանրակրթական ուսումնական հաստատություններ» պետական հիմնարկները վերակազմակերպելու, «ՀՀ պետական հանրակրթական ուսումնական հաստատություն» պետական ոչ առևտրային կազմակերպության օրինակելի կանոնադրությունը հաստատելու, ՀՀ կառավարության 1998թ. հոկտեմբերի 28-ի № 661 որոշման մեջ փոփոխություններ կատարելու և 1996թ. մայիսի 15-ի № 150 որոշումն ուժը կորցրած ճանաչելու մասին» № 1392-Ն որոշման հավելված 3-ով հաստատված «ՀՀ պետական հանրակրթական ուսումնական հաստատություն» պետական ոչ առևտրային կազմակերպության oրինակելի կանոնադրության 27-րդ կետի 2-րդ ենթակետով սահմանվել է «Դպրոցի կառավարման մարմիններն են` ... նախարարությունը, տարածքային կառավարման մարմինը, Երևանի քաղաքապետը (այսուհետ՝ լիազորված մարմին)» իսկ 31-րդ կետի 1-ին ենթակետով՝ «Լիազորված մարմնի լիազորություններն են ... դպրոցի կողմից ՀՀ կրթության մասին օրենսդրության և ՀՀ կրթության, գիտության, մշակույթի և սպորտի նախարարի ընդունած նորմատիվ ակտերի կատարման, կրթական ծրագրերի իրականացման վերահսկումը՝ հանրակրթության պետական չափորոշչին համապատասխան»:
Մարզպետարանի ենթակայության գործող դպրոցներում լիցենզիաների առկայության ուսումնասիրությունից պարզվել է, որ հանրակրթական ծրագրեր իրականացնող ուսումնական հաստատություններից 1-ում աշակերտների թիվը գերազանցել է թույլատրելի սահմանային տեղերը, իսկ նախադպրոցական կրթական ծրագրեր իրականացնող ուսումնական հաստատություններից 5-ը գործունեություն են իրականացրել առանց լիցենզիայի առկայության, 5-ը՝ լիցենզիայով հատկացված սահմանային տեղերի գերազանցմամբ:
Հաշվեքննության օբյեկտի դիտարկումը՝ «…լիցենզիաներով նախատեսված սահմանային տեղերի գերազանցմանը,  ապա ՀՀ կրթության և գիտության նախարարի 2010 թվականի նոյեմբերի 24-ի N1640-Ն հրամանով հաստատված «Դպրոցական տարիքի երեխաներին հանրակրթության մեջ ընդգրկելու, սահմանված ժամկետից ուշ հանրակրթության մեջ ընդգրկվող երեխաների կրթության կազմակերպման և հանրակրթական ուսումնական հաստատությունից սովորողին այլ ուսումնական հաստատություն տեղափոխելու և ազատելու կարգը հաստատելու և Հայաստանի Հանրապետության կրթության եվ գիտության նախարարի 2003 թվականի օգոստոսի 25-ի N 619-Ն, 2010 թվականի օգոստոսի 30-ի N 1350-Ն հրամանները ուժը կորցրած ճանաչելու մասին» կարգի 8-րդ կետի համաձայն՝ «Բոլոր այն բնակավայրերում, որտեղ հաստատությունը տվյալ կրթական աստիճանում կրթություն իրականացնող միակ պետական հաստատությունն է կամ տվյալ համայնքում գործող պետական հաստատություններում տվյալ կրթական աստիճանի համար լիցենզիայով տրված բոլոր տեղերը զբաղված են, սովորողի ընդունելությունը հաստատություն իրականացվում է՝ անկախ լիցենզիայով տրված սահմանային տեղերի սահմանափակումից»:
Դպրոցների և նախակրթարանների լիցենզիա չունենալու և թույլատրելի սահմանային տեղերի գերազանցման դեպքերը հիմնականում պայմանավորված են նշված հաստատությունների իրավունքների պետական գրանցում չունենալու հետ՝ կապված նոր կառուցվող դպրոցական շենքերի հողհատկացման /Վաղաշենի միջնակարգ դպրոց/, միևնույն տարածքի նկատմամբ երկու տարբեր սուբյեկտների իրավունքների պետական գրանցում ունենալու հետ /Վերին Գետաշենի N2 միջնակարգ դպրոց/: 
ՀՀ Գեղարքունիքի մարզի Մարտունու համայքապետարանի կողմից նախապատրաստվել են համապատասխան փաստաթղթեր «ՀՀ Գեղարքունիքի մարզի Վաղաշենի միջնակարգ դպրոց» ՊՈԱԿ-ի իրավունքների պետական գրանցումը կատարելու համար:
«ՀՀ Գեղարքունիքի մարզի Վերին Գետաշենի N2 միջնակարգ դպրոց» ՊՈԱԿ-ը Հայաստանի Հանրապետության անունից 06.03.2023 թվականին ձեռք է բերել N 06032023 սեփականության վկայականը: 
Վերոնշյալ խնդիրների ուղղությամբ իրականացվող  աշխատանքները գտնվում են ավարտական փուլում»: 
Հաշվեքննողի մեկնաբանությունը՝ Ներկայացված առարկությունը մասամբ ընդունվել է կապված Վաղաշենի դպրոցի՝ բնակավայրում միակ ուսումնական հաստատություն լինելու հանգամանքով, կատարվել է համապատասխան խմբագրում:
6.6 «1212- 31001 ՀՀ մարզերում անհետաձգելի ծրագրերի իրականացում միջոցառման» շրջանակներում բժշկական սարքավորումների գնման գործընթաց
6.6.1 Առկա է անհամապատասխանություն 526-Ն որոշման 101-րդ կետի և 102-րդ կետի 1-ին և 3-րդ ենթակետերով սահմանված պահանջների մասով:
Համաձայն ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և ՀՀ կառավարության 2011թ. փետրվարի 10-ի թիվ 168-Ն որոշումն ուժը կորցրած ճանաչելու մասին» № 526-Ն որոշման (այսուհետ՝ 526-Ն որոշում) 101-րդ կետի՝ «Կենտրոնացված կարգով կարող են կազմակերպվել ... պատվիրատուի կառավարման համակարգում գործող պետական (համայնքային) ոչ առևտրային և պետության (համայնքի) հիսուն տոկոսից ավելի բաժնեմաս ունեցող կազմակերպությունների (այսուհետ` կազմակերպություն) կարիքների համար կատարվող այն գնումները, որոնք ներառված են պետական կառավարման մարմնի (համայնքի) ղեկավարի (նախարար, մարմնի ղեկավար և այլն) կողմից սահմանված կենտրոնացված կարգով իրականացվող գնումների պլանում»: 
Վերը նշված որոշման 102-րդ կետով սահմանվել է, որ «Մինչև յուրաքանչյուր տարվան նախորդող տարվա նոյեմբերի 1-ը կազմակերպության ղեկավարը կազմում և սույն կարգի 101-րդ կետում նշված՝ իր ընդհանուր կառավարումն իրականացնող լիազորված մարմին (այսուհետ` վերադաս պատվիրատու) է ներկայացնում սույն կարգով սահմանված կարգով հաստատված գնման հայտերը…: Գնահատող հանձնաժողովի կազմում ընդգրկելու նպատակով գնման հայտի հետ միաժամանակ ներկայացվում է նաև գնահատող հանձնաժողովի թեկնածությունը...: Եթե վերադաս պատվիրատուի կառավարման համակարգում գործում է՝
1) հինգ և ավելի կազմակերպություն, ապա յուրաքանչյուր կազմակերպություն ներկայացնում է մեկ թեկնածու, իսկ գնահատող հանձնաժողովի կազմում ընդգրկվում են այն հինգ կազմակերպությունների թեկնածուները, որոնց գնումները տվյալ ընթացակարգի շրջանակում ունեն համեմատաբար մեծ տեսակարար կշիռ, 
… 3) գնահատող հանձնաժողովի նախագահ է նշանակվում այն կազմակերպության ներկայացուցիչը, որի կարիքների համար կատարվող գնումը տվյալ ընթացակարգի շրջանակում ունի ամենամեծ տեսակարար կշիռը»:
Հաշվեքննությամբ պարզվել է, որ Մարզպետարանի ենթակայության առողջապահական հիմնարկների (հինգից ավելի) կարիքների համար բժշկական սարքավորումների գնման նպատակով Մարզպետարանի գլխավոր քարտուղարի 20.10.2022թ. «Գնահատող հանձնաժողով ստեղծելու մասին» 849-Ա հրամանով ձևավորվել է գնահատող հանձնաժողով, որի կազմում հիմնականում ընդգրկված են եղել Մարզպետարանի աշխատակիցները (բացառությամբ՝ «Մարտունի ԲԿ» ՓԲ ընկերության ֆինանսիստի), հանձնաժողովի նախագահ է նշանակվել Մարզպետարանի առողջապահության և սոցիալական ապահովության վարչության պետը:
6.6.2 Առկա է անհամապատասխանություն 526-Ն որոշման 11-րդ կետի 1-ին ենթակետի և 24-րդ կետի պահանջների կատարման մասով՝ պատասխանատու ստորաբաժանման կողմից գնման հայտ չի կազմվել և հաստատվել, քանի որ հրավերների հրապարակման օրերի դրությամբ պատասխանատու ստորաբաժանում դեռևս չէր ստեղծվել, ինչպես նաև գնման հայտերը կազմվել են այն կազմակերպությունների ներկայացուցիչների կողմից, որոնք չեն հանդիսացել պատասխանատու ստորաբաժանման անդամներ:
03.11.2022թ. թիվ 916-Ա հրամանով ստեղծվել է պատասխանատու ստորաբաժանում: Գնումները կատարվել են գնման ընթացակարգի 3՝ ՀՀ ԳՄ ՀԲՄԱՊՁԲ-01/22, ՀՀ ԳՄ ԳՀԱՊՁԲ-39/22 և ՀՀ ԳՄ ԳՀԱՊՁԲ-38/22 ծածկագրերով:
Նշված ծածկագրերով հրավերները հրապարակվել են համապատասխանաբար 28.10.2022թ., 27.10.2022թ. և 24.10.2022թ.: Ուսումնասիրելով հրավերների հրապարակման ժամկետները և պատասխանատու ստորաբաժանման ստեղծման ամսաթիվը պարզվել է, որ հրավերների հրապարակման օրերի դրությամբ պատասխանատու ստորաբաժանումը դեռևս ստեղծված չի եղել: Այն ստեղծվել է հրավերները հրապարակվելուց համապատասխանաբար՝ 6,  7 և 10 օր հետո, այն դեպքում, երբ 526-Ն որոշման 11-րդ կետի 1-ին ենթակետի համաձայն պատասխանատու ստորաբաժանումն է կազմում և հաստատում գնման հայտը: Միևնույն ժամանակ, 526-Ն որոշման 24-րդ կետի համաձայն «Պատասխանատու ստորաբաժանումը գնման հայտը` հերթական համարակալումով, իր կողմից հաստատվելու օրը գրությամբ փոխանցում է գնումները համակարգողին»: Հաշվեքննության ընթացքում պատասխանատու ստորաբաժանման կողմից գնման հայտը գնումները համակարգողին փոխանցելու գրություն հաշվեքննողներին չի տրամադրվել: 
Միաժամանակ, հարկ է նշել, որ գնման հայտերը կազմվել են այն ԲԿ-ների ներկայացուցիչների կողմից, որոնց համար նախատեսվել են այդ գնումները։ Նշված անձինք չեն հանդիսացել պատասխանատու ստորաբաժանման անդամներ:
6.6.3 Առկա է անհամապատասխանություն «Գնումների մասին» ՀՀ օրենքի 18-րդ հոդվածի 3-րդ մասի, ինչպես նաև 22-րդ հոդվածի 1-ին մասի պահանջների մասով, համաձայն որի գնումը պետք է կատարվեր էլեկտրոնային աճուրդի ընթացակարգով, սակայն կատարվել է հրատապ «բաց մրցույթ» և «գնանշման հարցում» ընթացակարգերով:
ՀՀ ԳՄ ՀԲՄԱՊՁԲ-01/22 ծածկագրով գնման գործընթացը համաձայն հրավերի և գնահատող հանձնաժողովի արձանագրությունների կատարվել է հրատապ բաց մրցույթ ընթացակարգով, իսկ ՀՀ ԳՄ ԳՀԱՊՁԲ-39/22 և ՀՀ ԳՄ ԳՀԱՊՁԲ-38/22 ծածկագրերով՝ կատարվել է գնանշման հարցում ընթակարգով:
«Գնումների մասին» ՀՀ օրենքի 18-րդ հոդվածի 3-րդ մասի համաձայն «Գնումն իրականացվում է էլեկտրոնային աճուրդի ընթացակարգով, եթե գնման առարկան ներառված է օրենքի 5-րդ հոդվածի 1-ին մասի 14-րդ կետով նախատեսված ցուցակում»: Միևնույն ժամանակ, համաձայն վերոնշյալ օրենքի 22-րդ հոդվածի (Գնանշման հարցման կիրառման պայմանները) 1-ին մասի` «Գնումը կարող է կատարվել գնանշման հարցման ձևով, եթե գնման գինը չի գերազանցում գնումների բազային միավորի ութսունապատիկը, և գնման առարկան ներառված չէ օրենքի 5-րդ հոդվածի 1-ին մասի 14-րդ կետով նախատեսված ցուցակում»:
Նշված ցուցակը սահմանված է ՀՀ կառավարության 2017թ. մայիսի 18-ի «Էլեկտրոնային աճուրդի իրականացման կարգը և էլեկտրոնային աճուրդի միջոցով ձեռք բերվող ապրանքների, աշխատանքների և ծառայությունների ցուցակը հաստատելու մասին» թիվ 534-Ն որոշման հավելված 2-ով, որի 209-ից 222 հերթական համարների ապրանքները, աշխատանքները և ծառայությունները վերաբերվում են առողջապահության ոլորտին:
Ուսումնասիրելով  ՀՀ ԳՄ ՀԲՄԱՊՁԲ-01/22, ՀՀ ԳՄ ԳՀԱՊՁԲ-39/22 և ՀՀ ԳՄ ԳՀԱՊՁԲ-38/22 ծածկագրերի հրավերներով համապատասխանաբար թվով 2, 23 և 31 չափաբաժիններով գնման առարկաները (բժշկական սարքավորումները) պարզվել է, որ դրանք ներառված են օրենքի 5-րդ հոդվածի 1-ին մասի 14-րդ կետով նախատեսված ցուցակում, որոնք սահմանվել են ՀՀ կառավարության 2017թ. մայիսի 18-ի թիվ 534–Ն որոշման հավելված 2-ով: Այսինքն, Մարզպետարանի կողմից իրականացված բժշկական սարքավորումների գնման գործընթացը նշված 3 ծածկագրերով և ընդհանուր 56 չափաբաժիններով պետք է իրականացվեր էլեկտրոնային աճուրդի ընթացակարգով: 
     	Արդյունքում ՀՀ ԳՄ ԳՀԱՊՁԲ-39/22 ծածկագրի թվով 31 չափաբաժինների համար գնման հրավերով հայտերի ներկայացման վերջնաժամկետ սահմանվել է 7 օրը, որը 3 օրով պակաս է, քան էլեկտրոնային աճուրդով իրականացվող գնման ընթացակարգի ժամանակ սահմանված հայտերի ներկայացման նվազագույն վերջնաժամկետը:
Գնման «էլեկտրոնային աճուրդ» ընթացակարգի կիրառման դեպքում հայտերը ներկայացնելու ժամկետը լրանալուց հետո մասնակիցների կողմից նոր (վերանայված) գներ ներկայացնելու վերաբերյալ առաջարկությունը կատարվում է էլեկտրոնային հարթակում՝ ի տարբերություն «Գնանշման հարցման» և «Բաց մրցույթ» ընթացակարգերի, որոնց դեպքում, համաձայն գործող իրավակարգավորումների, գների իջեցման բանակցություններն իրականացվել են Մարզպետարանի շենքում՝ գնահատող հանձնաժողովի նիստում:
[bookmark: _GoBack]Հաշվեքննության օբյեկտի դիտարկումը՝ «…ՀՀ ԳՄ ՀԲՄԱՊՁԲ-01/22 և ՀՀ ԳՄ ԳՀԱՊՁԲ-39/22 ծածկագրով մրցույթները կազմակերպվել են գնումների մասին ՀՀ օրենքի 15-րդ հոդվածի 6-րդ կետի հիման վրա գնանշման հարցում և բաց մրցույթ ընթացակարգերով, քանի որ տվյալ մրցույթների հրապարակման ժամանակահատվածում Էլեկտրոնային աճուրդների համակարգը գործել է տեխնիկական խափանումներով և մրցույթները հրապարակել հնարավոր չի եղել։ Զանգահարելով ֆինանսների նախարարության թեժ գիծ՝ վերջիններս տեղեկացրել են, որ համակարգը գտնվում է վերազինման փուլում անորոշ ժամանակով և առաջարկել են մրցույթները կազմակերպել օրենքին չհակասող այլ ընթացակարգերով՝ հաշվի առնելով տվյալ գնման ձևի կիրառման համար սահմանված պահանջները:   Հետևաբար,  հաշվի առնելով սարքերի ձեռքբերման հրատապությունը և անհրաժեշտ ժամկետների  վերոնշյալ մրցույթները հրապարակվել են ԳՀ և Հրատապ բաց մրցույթ ընթացակարգերով»:
Հաշվեքննողի մեկնաբանությունը՝ Ներկայացված առարկությունը հիմնավոր չէ, քանի որ հաշվեքննության արձանագրությամբ մանրամասն ներկայացվել է էլեկտրոնային աճուրդի համակարգի խափանումների վերաբերյալ ՀՀ ֆինանսների նախարարի տեղակալի մի շարք գրությունները, որոնցով տեղեկացվել է, որ էլեկտրոնային աճուրդների համակարգը խափանումներով սկսել է աշխատել 08.11.2022թ. ժամը 10:00-ից սկսած,  խափանումները վերացնելու նպատակով 15.11.2022թ. ժամը 16:00-ից սկսած մինչև 2022թ. դեկտեմբերի 1-ը դադարեցվելու է համակարգով նոր ընթացակարգերի կազմակերպումը, իսկ  այն ընթացակարգերը, որոնք սկսել են մինչև նշված ժամկետը, դրանց հետ կապված գործողությունները շարունակվելու են իրականացվել հիշյալ համակարգի միջոցով: Միևնույն ժամանակ  ՀՀ ԳՄ ՀԲՄԱՊՁԲ-01/22, ՀՀ ԳՄ ԳՀԱՊՁԲ-39/22 և ՀՀ ԳՄ ԳՀԱՊՁԲ-38/22 ծածկագրերի հրավերները մարզպետարանի կողմից հրապարակվել են համապատասխանաբար 24.10.2022թ-ին, 27.10.2022թ. 28.10.2022թ. ժամկետներում, այսինքն  տվյալ դեպքերում գնումների հրավերները հրապարակվել են մինչ էլեկտրոնային աճուրդի համակարգի խափանումները:


7. ԽԵՂԱԹՅՈՒՐՈՒՄՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

Սույն եզրակացության «Անհամապատասխանությունների վերաբերյալ գրառումներ» բաժնում հանրակրթական դպրոցների ֆինանսավորման գումարների հաշվարկման վերաբերյալ արձանագրված անհամապատասխանությունների արդյունքում 564,403.8 հազ. դրամի չափով խեղաթյուրվել են 2022թ. պետական բյուջեի  հաշվետվությունների համապատասխան ցուցանիշները (451100 - Սուբսիդիաներ ոչ ֆինանսական պետական կազմակերպություններին):

8. ԱՌԱՋԱՐԿՈՒԹՅՈՒՆՆԵՐ
ՀՀ կրթության, գիտության, մշակույթի և սպորտի նախարարությանը.
1. Միջոցներ ձեռնարկել հանրակրթության ոլորտի ծախսերի պլանավորումը, բյուջետային հայտերի մշակումը իրավական ակտերի պահանջներին համապատասխանեցնելու ուղղությամբ:

ՀՀ Գեղարքունիքի մարզպետարանին.
1. Կրթական հաստատությունների պայմանագրային գումարների հաշվարկներն իրականացնել իրավական ակտերով սահմանված նորմերին համապատասխան, 
2. Կենտրոնացված կարգով գնման գործընթացներ իրականացնելիս առաջնորդվել ՀՀ կառավարության 04.05.2017թ. թիվ 526-Ն որոշման «XV. Պետական և համայնքային ոչ առևտրային կազմակերպությունների կարիքների համար կենտրոնացված կարգով գնման գործընթացի կազմակերպումը» բաժնի 102-րդ կետի պահանջներով,
3. Ապահովել ուսումնական հաստատությունների կողմից ՀՀ կրթության մասին օրենսդրության և կրթության պետական կառավարման լիազորված մարմնի ընդունած նորմատիվ ակտերի կատարումը, մասնավորապես՝ ուսումնական հաստատությունների կողմից հանրակրթական ծրագրերի իրականացումը համապատասխան լիցենզիայի առկայության դեպքում։

ՀՀ կրթության տեսչական մարմնին․
1. Վերահսկողական գործառույթի իրականացման շրջանակներում առանձնակի ուշադրություն դարձնել տարածքային կառավարման մարմինների կրթության ստորաբաժանումների գործունեությանը, որպեսզի ենթակա հանրակրթական ծրագրեր իրականացնող ուսումնական հաստատությունները գործունեություն իրականացնեն համապատասխան լիցենզիայի առկայության դեպքում: 
2. Ձեռնարկել միջոցներ ուսումնական հաստատությունների կողմից նախադպրոցական կրթության, հանրակրթության ոլորտներում գործունեությունը համապատասխան լիցենզիայի առկայության դեպքում իրականացնելու ուղղությամբ։
«Հաշվեքննիչ պալատի մասին» ՀՀ օրենքի 38-րդ հոդվածի 4-րդ մասով սահմանված պահանջի համապատասխան՝ Ծրագրային կետում նշված հաշվեքննության օբյեկտի ղեկավարը պարտավոր է մեկամսյա ժամկետում հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման և ընթացիկ եզրակացությանը վերաբերող այլ գրավոր տեղեկատվություն:

Հաշվեքննիչ պալատի անդամ՝    __________________          Գագիկ Բարսեղյան

